ТУКАЙ - КЫРЛАЙГА СӘЯХӘТ
«Бәйрәм бүген” көе уйный (балалар урыннарына утыралар)
Музыка - фон 
А.Б. Хәерле иртә, кадерле балалар, хөрмәтле кунаклар!
Ямьле язның бер көнендә без татар халкының сөекле шагыйре  Г.Тукайны искә алу һәм аның  шигырьләреннән төзелгән бәйрәмгә җыелдык.
А.Б. Бәйрәмебезне башлыйбыз. Балалар сез әзерме?
Музыка 
Телефон шалтырый... әби шалтырата  
Әби.Кызым, нихәлләрең бар?Кабартмалар пешереп йөрим, әйдәгез миңа кунакка кайтыгыз.
А.Б.Әбекәй, мин эштә бит, балалар белән Тукай бәйрәменә җыелдык, минем алай кисәк кенә чыгып китеп булмый.
Әби.Ииии, кызым кайтыгыз, бергәләп бәйрәм ясарбыз, әйдәгез көтәм.
А.б. Нишлибез инде дусларым, бәйрәм ясыйбызмы, әллә кунакка кайтабызмы???(балалардан сорый)
А.б.Белмим инде әбекәй, ничекләр анда кайтып җитәрбез инде?
Әби. Тукай абыегыз туган авыл бит, балалар. 
А.Б. Без анда ничек кайтыйк соң, юлны белмибез бит...
Әби. Мин каршыгызга Гали улымны җибәрәм.
А.б.Ярый, әбекәй без юлга кузгалабыз, көт безне. Балалар, сез беләсезме соң, Тукай абыйның туган авылы ничек атала?
Балалар. Кырлай.
А.б. Дөрес, ул үзенең туган авылы турында бик матур итеп шигырь дә язган. Сәяхәткә киткәнче, әйдәгез әле бу шигырьне  Газизов  Раян башкаруында тыңлап китик.
 1. Газизов Раян
“ТУГАН АВЫЛ”
А.б. Балалар, авылга нинди транспорт белән кайтып була? (автобуста)
 (3 слайд)Автобуска утырыр өчен безгә билетлар сатып алырга кирәк. Ул билетлар гади түгел. Алар электронбилетлар.Билетларны алыр өчен төрле сорауларга җавап бирергә кирәк:
1)Габдулла Туканың “Су анасы” әкиятендә авыл малае нәрсә урлаган?
(4 слайд) Җавап: (алтын тарак)
2) “Кызыклы шәкерт” шигырендә малайның укучысы кем булган?
(5 слайд) Җавап: (эт)
3) Кәҗәне печән белән сыйлаган малайның исеме ничек?
(6 слайд) Җавап:(Гали)
4) Кәҗә белән сарык урманда нинди хайван башын табалар?
[bookmark: _Hlk133158389](7 слайд) Җавап: (бүре)
5)  Күбәләк ничә көн яши? 
(8 слайд) Җавап: (бер)
6)Шаян песи нәрсә белән уйный? 
(9 слайд) Җавап: (йомгак)
7) Су анасы нәрсәләрдән кире куркып чаба?
(10 слайд) Җавап: (Эт)
8) Габдулла Тукайның бер шигырендә Тычкан кая егылып төшкән?
(11 слайд) Җавап: (сөткә)
9)  Кайчан уйнарга чыгарга ярый? 
(12 слайд) Җавап: (эш беткәч)
А.б.Булдырдыгыз,балалар. Автобуска кереп утырыгыз. Юлга кузгалабыз. 
Музыка. “Паровозик”
(Балалар 1 тапкыр түгәрәк ясап әйләнеп киләләр)

 БЕРЕНЧЕ ТУКТАЛЫШ “УЙЛАП ТАП!”
А.б.БЕРЕНЧЕ ТУКТАЛЫШ “УЙЛАП ТАП!”
А.б.Гали безне каршы алырга тиеш иде бит. Сез күрмәдегезме аны?
Гырлаган тавыш ишетелә, як-якка караналар. Гали йокысыннан уянып чыга агач төбеннән ...
Гали. О, наканис, кайтырга чыкканнар болар.Нихәлләрегез бар? Кайтабызмы әбекәйгә. Мин сезне алып кайтам, ләкин бер шарт б\н. Һәр тукталышта сез минем биремнәрне үтисез. Бу тукталышта менә мондый биремнәр.  Бу рәсемнәр кайсы шигырьдән?  Шул шигырьне сөйләп күрсәтегез.
“ГАЛИ БЕЛӘН КӘҖӘ” 
“МЫШЬ ПОПАВШАЯ В МОЛОКО” 
“БАЛА БЕЛӘН КҮБӘЛӘК”
 “КАРЛЫГАЧ”

Гали. Булдырдыгыз. Киттек авылга юлны дәвам итәбез. Минем яраткан җырымны куйыйк әле.
Музыка. 
 ИКЕНЧЕ ТУКТАЛЫШ «УРМАН ТУКТАЛЫШЫ»
А.б.  Ииии, балалар, без кая җиттек соң әле? Урман түгелме соң бу? Гали, син безгә дөрес юлдан алып бармыйсынмы әллә ул? (Балалар автобустан чыгалар, каршыларына Шүрәле чыга.)
   Шүрәле чыга 
Шүрәле.  Исәнмесез.
Балалар. Исәнмесез.
Шүрәле. Кемнәр килгән минем аланыма?
Алып баручы. Исәнме,Шүрәле. Без әби янына авылга кайтып бара идек, Гали безне дөрес юлдан алып китмәгән ахры, адаштык бугай, бик озак кайтылды.Син безгә юл күрсәтмәссең микән?
Шүрәле. Күрсәтәм әлбәттә. Ләкин минем ике шартым бар. Минем турыда җыр җырларга Һәм минем белән уйнарга кирәк. Берәр җыр беләсезме? Белмәсәгееееезззз......
Алып баручы.  Беләбез, беләбез, Шүрәле дускай. Хәзер җырлап күрсәтәбез, әйдәгез әле балалар,җырлап алыйк.
“Шүрәле” җыры
Алып баручы.  Шүрәле, ошадымы сиңа безнең җырыбыз? 
Шүрәле. Әйе. Менә хәзер уйнап та алырга була инде.
Гали. Ай, мин дә уйнарга яратам. Мин дә сезнең белән уйныйм әле,ә???
Алып баручы. Әйдә, әйдә Гали. Шүрәле дус,безнең балалар уйнарга бик тә яраталар. Дөресме,  балалар?
“Шүрәле белән уен”
(Күзен йомып, берничә баланы җыя, ул тоткан бала түгәрәктә кала)
1.Татар биюе (Музыка 13)
2 Рус биюе (Музыка 14)
3.Башкорт биюе (Музыка 15)
4.Мари биюе (Музыка  16)
Шүрәле.Эхххх, күңелләрем булды,рәхәтләнеп ял иттем. Ә Габдулла абый Тукайның шигырьләрен беләсезме? Белсәгез, миңа да сөйләп китегез әле.
“АК БАБАЙ”
“ЛЕНИВЫЙ ПЁС”
[bookmark: _GoBack]“ЕЛНЫҢ 4 ФАСЫЛЫ”
Алып баручы. ИИИ, Шүрәле, безгә авылга кузгалырга кирәк, кич җитә бит. Ә Гали безне дөрес булмаган юлдан алып киткән. Кайсы якка барырга микән, зинһар өчен юл күрсәт әле безгә.
Шүрәле.Хәзер алга таба барыгыз, аннан сулга борылырсыз, юлыгызда матур бер күл күренер, шуның яныннан үтәрсез. Анда сезгә юл күрсәтүче булыр. Сау булыгыз!
 Алып баручы. Балалар,әйдәгез автобуска кереп утырыйк та, авылыбызга юлны дәвам итик.
 3 НЧЕ ТУКТАЛЫШ «ЯР БУЕНДА»
Залда Су анасы үксеп-үксеп елап утыра.

Гали. Сиңа нәрсә булды инде тагы? Нәрсә авыз күтәреп бала-чага шикелле елап утырасың?
Су анасы. Ничек еламаска инде,тарагымны күлдә төшереп калдырганмын. Таба алмыйм.  Елый...
Гали. Тапкансың хәсрәт. Балалар киттек күлгә, тарак эзләргә. Барасызмы?  Кем минем белән? Алга, Су анасының тарагын эзләргә!!! Без булдырабыз!!!
Таракны песочницадан табып алып киләләр
Су анасы. (шатлана, көлә)  И, рәхмәт, балалар
Алып баручы. Су анасы, без авылга кайтып бара идек, Гали дә юлны оныткан. Безгә юл күсәтмәссең микән?
Су анасы. Күрсәтәм әлбәттә, ләкин бер уен уйнап алыйк әле.
(Музыка башлана, Су анасы бии – бии, бер баланың кулына тарак тотыра . Шул бала шигырь сөйли.)
“КЫЗЫКЛЫ ШӘКЕРТ”
“КИСКА-ОЗОРНИЦА”
“ҖИР ЙОКЫСЫ”

Су анасы.Ай, рәхәт булды,  сезнең белән.
Алып баручы.Су анасы, безгә юлны күрсәт инде.
Су анасы.Хәзер менә шушы юлдан тауга менәсез дә, тауны төшкәч, авыл күренер. Саубулыгыз.
Гали. Киттек әйдә дусларым. Рәхмәт сиңа, Су анасы. Теләсәң ,әйдә безнең белән.
                 (балалар рәхмәт әйтеп автобуска утырып китәләр)Музыка. 
4 ТУКТАЛЫШ “КЫРЛАЙ АВЫЛЫ” ТУКТАЛЫШЫ

Балалар янына әби чыга. Балалар бн күрешә, кочаклый.

Әби.ИИИ, нинди җыр ишетелә микән дигән идем,үземнең балаларым кайтып җиткән икән бит.Әйбәт кенә кайтып җиттегезме, балалар? Иии, көттем инде сезне. Кая нинди шигырь бәйрәме дип сөйли идең син, кызым? Беләсезме соң сез Тукай абыегызның шигырьләрен?
А.б. Беләбез инде әби, беләбез.
Әби. Хәзер тикшереп карыйм“Безнең гаилә” шигырен беләсезме?
А.б. Беләбез. Хәзер сиңа сөйләп күрсәтә.
“БЕЗНЕҢ ГАИЛӘ”
“ПТИЦАМ”
 “ТУГАН ТЕЛ” (Җыр)
Әби. Вәт син, бөтенесен беләләр бит болар.Булдырасыз балалар. Менә шулай туган җирегезне, туган телегезне, гаиләгезне яратып, хөрмәт итеп яшәгез. Алардан да кадерле нәрсә юк бит.
Гали. Әби мин аларны юл буе сынадым инде. Барысын беләләр. Бик тәрбияле балалар. 
Әби.Иии, балакайларым, юл арыткандыр,әйдәгез чәйләп алыйк, бераз ял да итәрсез, чәйләремне яңартыйм әле,суынып беткәндер инде.

Балаларны залдан алып чыгып китәләр.
(18 слайд)А.б. Хөрмәтле кунакларыбыз, шушының белән әзерләнгән бәйрәмебез тәмам, игътибарыгыз өчен зур рәхмәт! Киләсе очрашуларга кадәр!
